
  MINUTI  
 

Laqgħa tal-Kunsill Lokali Ħal Għargħur 

 

ID-DISA’ LEĠISLATURA  

 

Laqgħa Numru 49 

 

        Data tal-laqgħa:  4 ta’ Awissu 2026 

 

Il-Kunsill Lokali Ħal Għargħur ltaqa’ nhar It-Tlieta 7 ta’ Lulju 2026, fil-5.30p.m..  

 

 

Preżenti     Membri 

           

Sindku     Francesca Attard 

 

Viċi Sindku     Christopher Fenech 

 

Kunsillieri    Manuel Camilleri 

Helen Gauci  

     Marilena Galea  

     

             Segretarju Eżekuttiv   Shirley Falzon  

 

  

Il-laqgħa bdiet fil-5.30pm billi ntqalet it-talba.   

 

 

49/01   Qari tal-ittri ta’ apoloġiji 

 

 

49/01/01  Is-Sindku infurmat lill-Kunsilliera preżenti li dan il-Kunsill ma kien irċieva l-ebda ittra ta' 

apoloġija. 

 

 

 

49/02   Kunsiderazzjoni u Approvazzjoni tal-Minuti 

 

 

49/02/01  is-Sindku, is-Sa Francesca Attard, ressqet għall-approvazzjoni l-Minuti tal-Laqgħa Nru. 48. 

 

49/02/02  Peress li ma tqajmu l-ebda oġġezzjonijiet, il-Minuti tal-Laqgħa Nru. 48 ittieħdu bħala moqrija. Is-

Sur Christopher Fenech ippropona l-approvazzjoni tal-minuti u s-Sur Manuel Camilleri 

issekondata l-proposta. Il-Minuti ġew approvati unanimament mill-membri preżenti. 

 

49/03   Punti mill-minuti preċedenti: 
 

 

49/03/01 Is-Sa Francesca Attard tat aġġornament dwar il-proposta sabiex jiġu organizzati ż-żewġ 

sessjonijiet ta' taħditiet u workshops minn Clinical Wellness Malta relatati mas-saħħa mentali u 

fiżika fil-komunità. Hija infurmat lill-Kunsill li saret laqgħa mal-organizzaturi, li matulha ġie 

diskuss il-perjodu l-aktar adattat biex isiru s-sessjonijiet. Ġew proposti żewġ alternattivi, bejn 

Ottubru u Novembru jew bejn Frar u Marzu. Wara diskussjoni, il-Kunsill qabel li s-sessjonijiet 

jiġu organizzati matul il-perjodu ta' Frar u Marzu. 

 

49/03/02 Is-Sindku kompliet tagħti aġġornament dwar il-proposta li s-sistema tat-telefonija tal-Kunsill tiġi 

migrata għas-sistema Microsoft Teams minflok is-sistema eżistenti. Hija infurmat lill-Kunsill li l-

MITA wieġbet għall-komunikazzjoni tal-Kunsill u għaddiet il-każ lil GO sabiex jitkompla l-

proċess. Ġie rrappurtat li GO talbet sabiex tikkomunika mas-Sa Alexia sabiex jiġu kkoordinati l-

arranġamenti meħtieġa. Ġie spjegat ukoll li bħalissa għaddejja l-komunikazzjoni bejn il-MITA u 

l-MIU sabiex il-proċess ikun jista' jimxi 'l quddiem. 

 

 

49/03/03 Is-Sindku tat aġġornament dwar il-proġett tal-istudju urban li qed jitwettaq b'kollaborazzjoni mal-

Università ta' Malta, Fakultà tal-Building Environment. Hija infurmat lill-Kunsill li ntbagħtet 

email lis-Sur Steve Ellul sabiex tiġi kkoordinata laqgħa bejn l-istudenti u Infrastructure Malta, 

bil-għan li jiġu diskussi l-aspetti tekniċi u infrastrutturali relatati mal-proġett. Ġie spjegat li l-

komunikazzjoni għadha għaddejja sabiex jiġu finalizzati l-arranġamenti meħtieġa. 

 

49/03/04 Is-Sindku tat aġġornament dwar il-proposta tal-Kunsill tat-Tfal sabiex parti minn Triq Għaxqet il-

Għajn tingħalaq temporanjament għat-traffiku sabiex tintuża għal attivitajiet komunitarji u 

rikreattivi. Hija infurmat lill-Kunsill li ntbagħtet email lill-Perit Conti sabiex il-parti tat-triq 

proposta tingħalaq permezz ta' barriers u jiġu installati sinjali li jindikaw l-għeluq tat-triq fl-aħħar 

Ħadd ta' kull xahar, bejn il-5:00 p.m. u s-7:00 p.m. matul ix-xhur tas-sajf u bejn is-1:00 p.m. u s-

3:00 p.m. matul ix-xhur tax-xitwa. Ġie rrappurtat ukoll li, peress li ma waslet l-ebda risposta, 

intbagħtet tfakkira fit-3 ta' Awwissu sabiex jiġi segwit il-progress tat-talba. 

 

49/03/05 Is-Sindku tat aġġornament dwar il-proposta sabiex jinħoloq bieb ta' ħruġ ta' emerġenza fuq in-

naħa ta' wara tal-iskola, li jagħti għal Ġnien il-Paċi. Hija infurmat lill-Kunsill li ntbagħtet email 

lill-Perit sabiex jitkomplew il-koordinazzjoni u l-arranġamenti meħtieġa għall-implimentazzjoni 

tal-proġett. Ġie spjegat ukoll li l-ispejjeż relatati max-xogħlijiet ser jitħallsu inizjalment mill-

Kunsill Lokali, filwaqt li sussegwentement il-Kunsill ser jiġi rimborsat mid-Dipartiment tal-

Edukazzjoni. Ġie rrappurtat ukoll li, peress li ma waslet l-ebda risposta, intbagħtet tfakkira sabiex 

jiġi segwit il-progress tal-każ u jitkomplew il-proċeduri meħtieġa. 

 

49/03/06 Is-Sindku tat aġġornament dwar ix-xogħlijiet infrastrutturali li qed isiru fil-lokalità 

b'kollaborazzjoni ma' Enemalta. Hija infurmat lill-Kunsill li tlesta t-tqegħid tat-tarmac fi Vjal ir-

Repubblika u fi Triq Stiefnu Zerafa. Ġie spjegat li għad fadal jitqiegħed it-tarmac fi Triq San 

Ġwann u fi Triq Caravaggio, xogħol li huwa previst li jitwettaq wara l-festa tal-lokalità. Is-

Sindku żiedet tgħid li, minkejja dan, dawn it-toroq ser jerġgħu jinfetħu għat-traffiku, filwaqt li l-

Kunsill qed jistenna lill-kuntrattur sabiex jitnaddfu t-toroq u jitneħħew il-one way systems 

temporanji, sabiex is-sitwazzjoni terġa' lura kif kienet qabel il-bidu tax-xogħlijiet. 

 

49/03/07 Is-Sa Helen Gauci osservat li, għalkemm tifhem li x-xogħlijiet infrastrutturali huma meħtieġa, 

hija tal-fehma li kien hemm nuqqas ta' koordinazzjoni matul l-implimentazzjoni tagħhom. Hija 

staqsiet ukoll għaliex ix-xogħol fi Triq San Ġwann u fi Triq Caravaggio ser idum madwar xahar 

ieħor biex jitlesta. 

 

49/03/08 Bi tweġiba, Is-Sindku spjegat li kienet tkellmet mal-Perit responsabbli, li kkonferma li l-

programm tax-xogħlijiet qed isegwi d-deċiżjonijiet li kienu ttieħdu minn qabel. Fir-rigward tal-

infurzar, Is-Sindku żiedet tgħid li l-Kunsill kien qiegħed kontinwament jitlob li jkun hemm 

enforcement matul il-perjodu tax-xogħlijiet sabiex jitnaqqsu kemm jista' jkun l-inkonvenjenzi. 

 

49/03/09 Is-Sa Helen Gauci għamlet ukoll referenza għall-possibbiltà li Triq John Ayde setet tingħalaq 

temporanjament għat-traffiku sabiex jitnaqqas il-fluss ta' vetturi fiż-żona. Is-Sindku spjegat li ma 

kienx possibbli li jingħalaq aċċess ieħor għall-lokalità meta diġà kien hemm toroq oħra magħluqa 

minħabba x-xogħlijiet.  

 

 

49/03/10 Is-Sa Marilena Galea semmiet ukoll it-tħassib tagħha dwar il-periklu li qed jiffaċċjaw is-

sewwieqa tal-muturi minħabba t-toroq maqlugħin. Hija osservat li, fil-fehma tagħha, ir-risk 

assessment ma kienx sar b'mod adegwat qabel il-bidu tax-xogħlijiet. 

 

49/03/11 Bi tweġiba, Is-Sindku spjegat li d-deċiżjonijiet relatati mal-programm tax-xogħlijiet kienu ttieħdu 

qabel, filwaqt li rrimarkat li kienet għamlet sforzi sabiex f'ċerti toroq jitqiegħed it-tarmac qabel, 

bil-għan li jitnaqqsu l-inkonvenjenzi għar-residenti u għall-utenti tat-triq. 

 

49/03/12 Is-Sur Manuel Camilleri staqsa jekk il-Kunsill setax jiddiskuti mal-kuntrattur il-possibbiltà li 

jitħaffef it-tqegħid tat-tarmac fit-toroq li kien għad fadal. Is-Sindku wieġbet li ser tikkuntattja lill-

kuntrattur sabiex tiddiskuti din il-possibbiltà. 

 

49/03/13 Is-Sa Marilena Galea żiedet tgħid li, peress li kien magħruf li dawn l-intoppi setgħu jinqalgħu, 

setgħet saret laqgħa mal-partijiet kollha kkonċernati u mal-Kunsill sabiex jiġu indirizzati l-

problemi u tinstab soluzzjoni qabel ma s-sitwazzjoni tiggrava. Is-Sindku reġgħet ikkonfermat li 

ser tikkuntattja lill-Perit sabiex tiddiskuti dawn il-kwistjonijiet u ssegwi l-każ.  

 

49/03/14 Is-Sindku żiedet tgħid li t-triq kienet mistennija titnaddaf bejn il-jum tal-laqgħa u l-għada, sabiex 

jitnaqqsu l-inkonvenjenzi għar-residenti u għall-utenti tat-triq.  

 

49/03/15  Is-Sindku tat aġġornament dwar il-proġett fi Triq Għaxqet il-Għajn. 

 

49/03/16 Is-Sur Manuel Camilleri staqsa għal aġġornament dwar il-proġett fi Triq Għaxqet il-Għajn u 

staqsa meta huwa mistenni li jitlesta. Bi tweġiba, Is-Sindku infurmat lill-Kunsill li, skont il-

programm tax-xogħlijiet attwali, il-kuntrattur għandu madwar erbatax-il ġimgħa oħra sabiex il-

proġett jitlesta. 

 

49/03/17 Is-Sindku tat aġġornament dwar il-proġett ta' restawr u riġenerazzjoni tas-Semaphore Tower. Hija 

infurmat lill-Kunsill li l-applikazzjoni għall-iskema ta' finanzjament ġiet sottomessa b'suċċess. 

Ġie spjegat ukoll li, ladarba l-iskema tiġi approvata, is-Sur Duncan ser jiġi nnotifikat sabiex 

jinħareġ it-tender relatat mal-proġett, filwaqt li l-Perit ser jippreżenta l-applikazzjoni għall-

permess meħtieġ quddiem l-Awtorità tal-Ippjanar (PA). Ġie rrappurtat li bħalissa l-Kunsill qed 

jistenna kemm l-approvazzjoni tal-iskema ta' finanzjament kif ukoll il-proċess relatat mal-

permess tal-PA sabiex il-proġett ikun jista' jimxi għall-fażi li jmiss. 

 

49/03/18 Is-Sindku tat aġġornament dwar il-każ imqajjem fir-rigward ta' resident fi Triq Stiefnu Zerafa 

relatat mad-diffikultà biex joħroġ mill-garaxx tiegħu minħabba l-konfigurazzjoni tal-parkeġġ fit-

triq. Hija infurmat lill-Kunsill li, wara li l-proposta ntbagħtet lil Transport Malta għall-

kunsiderazzjoni tagħha, il-Kunsill għadu qed jistenna r-risposta u d-deċiżjoni tal-Awtorità kemm 

dwar il-proposta kif ukoll dwar il-verifika tal-markings u d-daqs tal-parking bays tul Triq Stiefnu 

Zerafa. 

 

49/03/19 Is-Sindku tat aġġornament dwar il-proġett Focus Europe. Hija infurmat lill-Kunsill li waslet 

informazzjoni mingħand l-organizzaturi dwar l-arranġamenti tal-ivvjaġġar għaż-żjara tar-residenti 

ta' Ħal Għargħur f'Tratalias, prevista bejn l-24 u s-26 ta' Ottubru 2026. Ġie spjegat li l-ispiża 

indikattiva għat-trasport bl-ajru għal 40 persuna hija ta' madwar €4,600, filwaqt li s-suppliment 

għall-bagalji huwa stmat għal madwar €1,800. Ġie rrappurtat ukoll li l-prezz medju tal-biljett 

huwa ta' €115 għal kull persuna, inkluża borża żgħira tal-idejn, filwaqt li trolley ta' 10kg huwa 

suġġett għal ħlas addizzjonali ta' €45 għal kull persuna. Is-Sindku spjegat li dawn l-ispejjeż huma 

eliġibbli għal rimbors taħt l-iskema tal-proġett Focus Europe. Ġie nnutat ukoll li, peress li l-

prenotazzjoni hija għal grupp ta' 40 persuna, il-prezz tal-biljetti jista' jvarja b'madwar €10 sa €20 

għal kull persuna. Il-Kunsill ħa nota tal-aġġornament. 

 

49/03/20 Is-Sindku tat aġġornament dwar il-proposta sabiex l-attività Read with Me tiġi rilokata fil-

Librerija Pubblika ta' Ħal Għargħur. Hija infurmat lill-Kunsill li l-partijiet kollha involuti ġew 

infurmati bid-deċiżjoni u li kien previst li jibda perjodu ta' prova mill-25 ta' Lulju. Madankollu, 

wara li ġiet evalwata s-sitwazzjoni, ġie deċiż li l-attività Read with Me tibqa' ssir fil-binja tal-

Kunsill Lokali minħabba nuqqas ta' spazju adegwat u nuqqas ta' arja kkundizzjonata fil-Librerija. 

Għaldaqstant, is-sessjonijiet ser jibqgħu jsiru fil-Kunsill Lokali kif kienu qed isiru s'issa. 

 

49/03/21 Is-Sindku tat aġġornament dwar l-inizjattiva ta' Honest Pharmacy sabiex jiġi installat 

Automated External Defibrillator (AED) fuq il-faċċata tal-ispiżerija. Hija infurmat lill-Kunsill 

li bħalissa qed tiġi mistennija komunikazzjoni mingħand Honest Pharmacy dwar id-data tal-

inawgurazzjoni tal-AED, sabiex il-Kunsill ikun jista' jattendi u jappoġġja din l-inizjattiva ta' 

benefiċċju għall-komunità. Il-Kunsill ħa nota tal-aġġornament. 

 

49/03/22 Is-Sindku tat aġġornament dwar il-proġett tal-provvista u l-installazzjoni ta' tliet (3) Solar CCTV 

Camera Systems permezz tal-iskema tal-LESA. Hija infurmat lill-Kunsill li d-dokumentazzjoni 

ntbagħtet lis-Sur Jurgen sabiex ikunu jistgħu jibdew l-arranġamenti għall-installazzjoni tal-

kameras. Ġie spjegat li għad hemm bżonn tiġi finalizzata l-pożizzjoni ta' waħda mill-kameras, fil-

viċinanza tal-ATM fil-kantuniera ta' Triq San Nikola u Triq San Ġwann. Għal dan il-għan, 

intweriet ritratt lill-membri tal-Kunsill sabiex jiġi ffaċilitat id-diskussjoni. 

 

49/03/23 Is-Sur Christopher Fenech esprima l-fehma tiegħu li l-kamera fi Triq San Ġwann għandha 

titwaħħal aktar lejn id-Dar tal-Anzjani. Is-Sa Helen Gauci staqsiet kif kamera privata tkun 

obbligata tiffoka biss fuq il-proprjetà privata, filwaqt li kamera pubblika tista' taqbad ukoll 

proprjetajiet privati. Is-Sur Christopher Fenech staqsa wkoll jekk hux ser titwaħħal tabella li tavża 

lill-pubbliku bis-sistema tas-CCTV, u ġie kkonfermat li dan ser isir. 

 

49/03/24 Wara diskussjoni, ġie maqbul li l-kamera fi Triq San Ġwann titwaħħal fil-bidu tat-triq u tkun 

diretta lejn it-Torri. Is-Sa Helen Gauci għamlet ukoll referenza għall-kamera prevista fi Triq il-

Ġnien u esprimiet tħassib li, minħabba l-pożizzjoni tal-garaxx ta’ resident, setgħet tidher li qed 

tidħol minn direzzjoni ħażina. Bi tweġiba, Is-Sindku spjegat li dan mhux ser iseħħ, peress li l-

kamera ser tkun iffukata fuq il-crossroads u mhux direttament fuq l-aċċess għall-garaxx.  

 

 

49/03/25 Is-Sindku tat aġġornament dwar ilment li kien wasal mingħand residenta rigward il-ħruġ tal-

boroż il-griżi fil-kantuniera ta' Vjal ir-Repubblika ma' Triq Vendôme. Hija infurmat lill-Kunsill li 

s-Sur Ryan mir-Reġjun ġie infurmat bis-sitwazzjoni u, fid-dawl ta' lmenti oħra li waslu dwar l-

istess kwistjoni, kien ser jikkuntattja lill-Awtorità għall-Ambjent u r-Riżorsi (ERA) sabiex isiru 

spot checks fiż-żona. Il-Kunsill ħa nota tal-aġġornament u qabel li jkompli jsegwi l-każ mal-

awtoritajiet kompetenti. 

 

49/03/26 Is-Sa Helen Gauci rrimarkat ukoll li, dakinhar stess, il-vettura tal-ġbir tal-iskart waslet fil-lokalità 

wara s-1.00 p.m. Is-Sur Christopher Fenech staqsa jekk il-Kunsill setax jikkuntattja lill-kuntrattur 

meta s-servizz ma jkunx qed jitwettaq skont il-ħinijiet stabbiliti. Bi tweġiba, Is-Sa Helen Gauci 

fakkret li s-servizz tal-ġbir tal-iskart jaqa' taħt ir-responsabbiltà tar-Reġjun. 

 

49/03/27 Is-Sindku tat aġġornament dwar it-talba li kienet waslet mill-amministratur ta' The Calling, fi 

Triq Caravaggio, rigward is-sinjal taż-zebra crossing. Hija infurmat lill-Kunsill li ntbagħtet 

komunikazzjoni lis-Sur B. Grima sabiex is-sinjal jiġi rilokat aktar 'l isfel, eqreb lejn iż-zebra 

crossing, skont il-proposta mressqa, bil-għan li jitnaqqas l-inkonvenjent lir-residenti u fl-istess 

ħin jinżammu r-rekwiżiti tas-sigurtà fit-triq. 

 

 

49/03/28 Is-Sindku tat aġġornament dwar l-iskema SPI/SCI/06/2026 – Finanzjament – Karnival 2027. 

Hija infurmat lill-Kunsill li, wara reviżjoni tal-programm tal-attivitajiet, kien meħtieġ li tinbidel 

id-data proposta għall-attività tal-Karnival minn Il-Ħamis 4 ta' Frar 2027 għal L-Erbgħa 3 ta' 

Frar 2027. Wara diskussjoni, il-Kunsill qabel mal-bidla fid-data u approva li l-applikazzjoni 

għall-finanzjament tiġi sottomessa fuq din il-bażi. 

 

49/03/29 Is-Sindku tat aġġornament dwar il-proġett Installation of Bicycle Racks and Repair Stations, 

and Related Facilities – 2026. Hija infurmat lill-Kunsill li r-Reġjun ikkomunika mal-Kunsill 

dwar skema relatata ma' dan il-proġett. Ġie rrappurtat li s-Segretarju Eżekuttiv ikkomunika mas-

Sa Martina mir-Reġjun sabiex jiġi vverifikat jekk, minbarra bicycle service station, ikunx 

possibbli li taħt l-istess skema tiġi inkluża wkoll l-bicycle rack.. Ġie spjegat li bħalissa l-Kunsill 

qed jistenna gwida u konferma mir-Reġjun dwar kif għandu jitkompla l-proċess.  

 

49/03/30 Matul id-diskussjoni, Is-Sa Helen Gauci staqsiet fejn huwa propost li jiġu installati dawn il-

faċilitajiet. Bi tweġiba, Is-Sindku fakkret li fl-aħħar laqgħa kien ġie maqbul fil-prinċipju li dawn 

jiġu installati ħdejn l-ATM. Is-Sa Helen Gauci staqsiet ukoll jekk kienx ser ikun meħtieġ li 

jitneħħew xi qsari (pots) miż-żona. Is-Sindku kkonfermat li ser jitneħħew xi qsari sabiex jinħoloq 

aktar spazju għall-installazzjoni tal-faċilitajiet. Il-Kunsill ħa nota tal-aġġornament. 

 

 

49/03/31  Is-Sa Helen Gauci staqsiet dwar il-qsari li kienu tneħħew mill-pjazza madwar sena u nofs ilu u 

staqsiet jekk kienx hemm il-ħsieb li jerġgħu jitqiegħdu f'posthom. Is-Sur Christopher Fenech 

spjega li l-qsari kienu tneħħew minħabba li l-bowser ma kienx qed jasal biex isaqqihom, bil-

konsegwenza li l-pjanti kienu qed imutu. Wara diskussjoni dwar meta eżattament kienu tneħħew 

il-qsari, Is-Sur Christopher Fenech żied jgħid li dawn kienu tniżżlu fil-ġnien sabiex ikun jista' 

jsirilhom tisqija regolari. 

 

49/03/32 Is-Sa Helen Gauci rrimarkat ukoll li l-ġnien innifsu jeħtieġ aktar manutenzjoni u tisqija, peress li, 

fil-fehma tagħha, jinsab fi stat ta' telqa. Bi tweġiba, Is-Sindku spjegat li l-ġnien jiġi msaqqi 

regolarment kull nhar ta' Tnejn, Erbgħa u Ġimgħa. Hija żiedet tgħid ukoll li dan l-aħħar sar it-

tindif tal-mats tal-bandli bħala parti mill-manutenzjoni tal-faċilità. 

 

49/04 Komunikazzjoni mis-Sindku 

 

49/04/01 Is-Sindku ressqet għall-kunsiderazzjoni tal-Kunsill il-valutazzjoni tal-Performance Allowance 

tas-Sur Kevin Zammit. Hija infurmat lill-membri bil-marki assenjati skont il-valutazzjoni 

mwettqa, li ġew eżaminati mill-Kunsill. Wara diskussjoni, il-membri qablu unanimament mal-

valutazzjoni u mal-marki proposti, u approvaw il-ħlas tal-Performance Allowance skont ir-riżultat 

tal-evalwazzjoni. 

 

49/04/02 Is-Sindku għamlet referenza għas-Sejħa għal Espressjoni ta' Interess – Smart City Expo 

World Congress Barcelona, li ser issir bejn it-3 u l-5 ta' Novembru 2026. Hija infurmat lill-

membri li kull min mill-Kunsill huwa interessat jattendi għandu javża lis-Segretarju Eżekuttiv 

sabiex ikunu jistgħu jsiru l-arranġamenti meħtieġa. Il-Kunsill ħa nota tal-informazzjoni. 

 

49/04/19 Is-Sindku ressqet għall-kunsiderazzjoni tal-Kunsill il-proposta sabiex is-Sa Alexia tingħata żieda 

fis-salary scale tagħha minn Skala 10 għal Skala 9, skont ir-rakkomandazzjonijiet u d-

dokumentazzjoni ppreżentata. Il-membri ġew ippreżentati bid-dettalji u l-iskala tas-salarju 

proposta. Il-membri kollha qablu mal-proposta u approvaw il-progressjoni tas-Sa Alexia minn 

Skala 10 għal Skala 9. 

 

49/04/20 Is-Sindku tat aġġornament dwar l-iskema tad-Diviżjoni tal-Gvern Lokali (DLG) relatata mal-

provvista ta' ħaddiema għall-manutenzjoni tal-bini tal-Kunsill. Hija infurmat lill-Kunsill li saret 

laqgħa mas-Sa Marisa Pisani nhar il-Ħamis 30 ta' Lulju, li matulha ġew diskussi x-xogħlijiet li 

jistgħu jitwettqu taħt din l-iskema, fosthom xogħlijiet ta' żebgħa, ġibs u tqegħid ta' parquet. Ġie 

spjegat ukoll li, peress li dawn ix-xogħlijiet ser isiru permezz tal-ħaddiema pprovduti mid-DLG, 

il-fondi li kienu ġew allokati għal dan il-għan taħt l-iskema jistgħu jintużaw għal proġetti oħra. 

 

49/04/21 Is-Sindku infurmat lill-Kunsill li bħalissa qed jiġu mistennija kwotazzjonijiet sabiex jiġi evalwat 

jekk il-Kunsill jistax jiffinanzja l-ispejjeż tal-materjal, filwaqt li l-ħaddiema huma mistennija 

jkunu disponibbli minn nofs Settembru. 

 

49/04/22 Matul id-diskussjoni, Is-Sa Marilena Galea staqsiet dwar il-proposta għall-installazzjoni ta' lift. 

Bi tweġiba, Is-Sindku spjegat li dan il-proġett ser jitwettaq permezz ta' skema separata. 

 

49/04/23 Is-Sindku infurmat lill-Kunsill li bħalissa għaddejja l-ħidma preparatorja relatata mal-awditjar 

għas-sena 2025. Hija spjegat li, bħala parti minn dan il-proċess, qed tiddaħħal fis-sistema 

SUMMO l-informazzjoni u d-dokumentazzjoni relatata mal-perjodu minn Jannar sa Ġunju 2026. 

Il-Kunsill ħa nota tal-aġġornament. 

 

49/04/24 Is-Sindku infurmat lill-Kunsill dwar komunikazzjoni li waslet mingħand is-Sa Andreana 

Debattista rigward programm televiżiv ġdid fuq TVM, li ser jiffoka fuq il-Kunsilli Lokali u l-

komunitajiet li jirrappreżentaw. Hija spjegat li l-programm ser jiddedika episodju għal kull 

lokalità, bil-għan li jiġu ppreżentati l-karatteristiċi tal-lokalità, il-proġetti u l-inizjattivi tal-Kunsill, 

is-servizzi u l-attivitajiet, kif ukoll persuni, tradizzjonijiet u postijiet ta’ interess li jagħtu identità 

partikolari lil Ħal Għargħur. Il-Kunsill ġie mistieden jipproponi persuni, proġetti, postijiet u 

attivitajiet li jistgħu jiġu inklużi fl-episodju ddedikat lil Ħal Għargħur. 

 

49/04/25 Is-Sindku infurmat lill-Kunsill dwar komunikazzjoni li waslet mid-Diviżjoni għall-Gvern Lokali 

rigward il-proġett Malta Tells, inizjattiva li għandha l-għan li tippromwovi l-identità, l-istorja u l-

kultura tal-lokalitajiet ta’ Malta u Għawdex permezz ta’ esperjenzi artistiċi. Hija spjegat li r-

rappreżentanti tal-proġett ser jikkuntattjaw lill-Kunsilli Lokali sabiex jiġbru informazzjoni dwar 

il-lokalità u l-proġetti tagħha, bil-għan li jinħoloq kontenut awtentiku li jagħti aktar viżibilità lill-

komunità u lill-wirt kulturali tagħha. Ġie rrappurtat li l-Kunsill bagħat komunikazzjoni lis-Sur 

Mark Azzopardi, lis-Sur Simon Aquilina u lis-Sur Abraham Aquilina sabiex jinġabru 

informazzjoni u suġġerimenti rilevanti. Ġie maqbul ukoll li l-komunikazzjoni tintbagħat lis-Sur 

Simon Bezzina għall-informazzjoni u l-kontribut tiegħu. 

 

49/04/26 Is-Sindku infurmat lill-Kunsill dwar aġġornament relatat mal-abbozz tal-Bye-Laws dwar il-klieb. 

Hija spjegat li, wara r-reviżjoni legali mwettqa mid-Dipartiment, intalab li titneħħa Klawżola 7 

dwar l-infurzar. Id-Dipartiment spjega li l-Kunsill Lokali ma għandux l-awtorità legali li 

jistabbilixxi liema entitajiet jew uffiċjali għandhom is-setgħa jinfurzaw il-Bye-Laws, peress li tali 

setgħat huma stabbiliti mil-leġiżlazzjoni applikabbli fir-rigward tal-uffiċjali awtorizzati għall-

infurzar lokali u l-Pulizija. Għaldaqstant, ġie maqbul li Klawżola 7 titneħħa mill-abbozz tal-Bye-

Laws skont l-istruzzjonijiet tad-Dipartiment. 

 

49/04/27 Is-Sindku infurmat lill-Kunsill li s-Sinjura Carmen Pullicino kienet marret fl-uffiċċju tal-Kunsill 

Lokali sabiex tinforma lis-Segretarju Eżekuttiv li kienet għamlet kuntatt mas-servizz 

Manutenzjoni Bla Ħlas fir-rigward tal-ħtieġa ta’ xkaffar addizzjonali fil-Librerija. Ġie spjegat li l-

manifattura u l-installazzjoni tax-xkaffar jistgħu jitwettqu mingħajr ħlas permezz ta’ dan is-

servizz, filwaqt li l-materjal meħtieġ għandu jiġi pprovdut mill-Kunsill Lokali, sakemm ma jkunx 

disponibbli materjal adattat li jista’ jerġa’ jintuża. Ġie indikat ukoll li r-rappreżentanti tas-servizz 

ser jagħmlu żjara fil-Librerija sabiex jevalwaw il-ħtiġijiet u jiddeterminaw ix-xogħol meħtieġ. 

Wara diskussjoni, il-Kunsill qabel li jipproċedi b’din il-proposta. 

 

49/04/28 Is-Sindku infurmat lill-Kunsill dwar il-ħtieġa li jiġu pprovduti żewġ mobile toilets għall-perjodu 

tal-festa għal tlett ijiem. Ġie spjegat li dawn ser jitqiegħdu fi Triq Karmnu Zarb u fiż-żona fejn 

jinħaraq in-nar. Għal dan il-għan, intalbu tliet kwotazzjonijiet. Philip Mifsud ippreżenta 

kwotazzjoni ta’ €180 eskluż il-VAT (€212.40 inkluż il-VAT), li tinkludi l-konsenja, il-ġbir u t-

tindif ta’ kuljum taż-żewġ mobile toilets. Sanitech Premier Ltd ippreżentat kwotazzjoni ta’ 

€247.80 inkluż il-VAT, filwaqt li mingħand General Cleaners ma waslet l-ebda risposta. Wara li 

ġew ikkunsidrati l-kwotazzjonijiet, il-Kunsill qabel li jaċċetta l-orħos offerta, dik ta’ Philip 

Mifsud, għall-ammont ta’ €212.40 inkluż il-VAT. 

 

49/04/29 Is-Sindku infurmat lill-Kunsill dwar iż-żjara tar-Roadshow Truck fil-lokalità. Hija spjegat li r-

Roadshow Truck ser ikun stazzjonat ħdejn l-Oratorju nhar il-Ġimgħa 7 ta’ Awwissu, bejn is-7.00 

a.m. u 12.30 p.m. Il-Kunsill ħa nota tal-arranġamenti. 

 

49/04/30 Is-Sindku infurmat lill-Kunsill dwar komunikazzjoni li waslet mingħand l-Assoċjazzjoni Kunsilli 

Lokali (AKL) rigward opportunità għas-Sindki u l-Presidenti tar-Reġjuni sabiex jagħmlu żjara fil-

Vatikan, Ruma, bejn l-20 u t-22 ta’ Ottubru 2026. Hija spjegat li, b’rabta mal-parteċipazzjoni 

tagħha f’din iż-żjara, sar il-kalkolu tas-subsistence allowance, li jammonta għal €414.00. Ġie 

rrimarkat li dan l-ammont kien diġà ġie diskuss u approvat mill-Kumitat Finanzjarju. Wara 

diskussjoni, il-Kunsill approva l-parteċipazzjoni tas-Sindku fiż-żjara kif ukoll l-ammont indikat. 

 

 

49/04/31 Is-Sindku infurmat lill-Kunsill dwar laqgħa li saret mar-rappreżentanti ta’ STEM Lab, fejn ġiet 

ippreżentata proposta relatata mal-Community STEAM Lab. Hija spjegat li l-inizjattiva għandha 

l-għan li tipprovdi edukazzjoni STEM prattika u interattiva lit-tfal, b’enfasi fost l-oħrajn fuq l-

enerġija, is-sostenibbiltà, it-teknoloġija u l-ambjent. Il-preżentazzjoni u l-informazzjoni relatata 

mal-proposta ġew iċċirkolati lill-membri kollha tal-Kunsill għall-kunsiderazzjoni tagħhom. 

 

Ġie spjegat li, jekk il-Kunsill jaqbel li jipparteċipa, STEM Lab ser jibda jaħdem fuq applikazzjoni 

taħt l-STEAM Community Fund, li tagħlaq fid-19 ta’ Awwissu 2026, bil-għan li jkunu jistgħu 

jinbdew is-sessjonijiet STEAM fil-lokalità. Skont il-proposta, il-Kunsill Lokali ta’ Ħal Għargħur 

ikun l-applikant u l-project leader, filwaqt li Moss Hub Ltd. (STEM Lab) ikun is-sieħeb fil-

proġett. Il-proposta tipprevedi workshops għal tfal ta’ etajiet differenti. Wara diskussjoni, il-

Kunsill qabel li jipproċedi bil-proposta. 

 

 

49/05 Tweġibiet għall-Mistqosijiet tal-Kunsilliera 

 
 

49/05/01 Il-Kunsill irċieva komunikazzjoni mingħand is-Sur Christopher Fenech rigward parti minn Triq 

San Ġwann, viċin fejn kien jinsab l-eks każin tal-football, fejn hemm medda twila ta’ double 

yellow lines. Is-Sur Fenech issuġġerixxa li jiġi vverifikat jekk parti minn din iż-żona tistax tiġi 

allokata bħala parking bay għall-muturi. Wara diskussjoni, il-Kunsill qabel li r-ritratt tal-post, 

flimkien mal-proposta, jintbagħtu lil Transport Malta sabiex it-talba tiġi evalwata. 

 

 

49/05/02 Is-Sa Francesca Attard għamlet referenza għat-tabelli tal-one-way fi Triq Mons. Luigi Catania u 

infurmat lill-Kunsill li kien ġie indikat li dawn kellhom jitneħħew peress li ma kinux legalment 

validi. Is-Sa Helen Gauci u s-Sa Marilena Galea rrimarkaw li dawn it-tabelli kienu ġew approvati 

mill-Kunsill żmien ilu u talbu kjarifika dwar min kien indika li ma kinux legali. Huma semmew 

ukoll li kien hemm każ fejn persuni kienu ikkontestaw ċitazzjoni relatata ma’ dawn it-tabelli u ma 

rebħux il-każ. Is-Sindku spjegat li l-informazzjoni dwar il-validità tat-tabelli kienet ingħatat mil-

LESA. 

 

49/05/03 Is-Sindku kompliet billi ressqet proposta sabiex, bil-għan li jitnaqqas it-traffiku matul il-ħinijiet 

tal-iskola, jiġu introdotti tabelli tal-one-way fit-telgħa viċin il-Gabbana. Is-Sa Helen Gauci 

esprimiet it-tħassib tagħha li din il-miżura tista’ toħloq aktar konġestjoni ġewwa Ħal Għargħur. 

Is-Sindku spjegat li fil-passat kienet diġà ġiet diskussa ma’ Transport Malta l-possibbiltà li t-

tabelli jitqiegħdu fejn tinsab it-tabella li tindika l-bidu tal-lokalità ta’ Ħal Għargħur; madankollu, 

għal dan l-arranġament tkun meħtieġa wkoll l-awtorizzazzjoni tal-Kunsill Lokali tan-Naxxar. 

Hija żiedet li, jekk it-tabelli jitqiegħdu viċin il-Gabbana, il-vetturi jkunu jistgħu jiġu diretti lejn il-

Magħtab. 

 

49/05/04 Is-Sa Helen Gauci ssuġġeriet li rappreżentanti ta’ Transport Malta jagħmlu żjara fuq il-post u li l-

Kunsill jiġi infurmat minn qabel sabiex il-membri jkunu jistgħu jiltaqgħu magħhom u ssir 

diskussjoni fuq il-post dwar l-aħjar arranġament tat-traffiku. Is-Sa Marilena Galea esprimiet ukoll 

tħassib dwar is-sigurtà u rrimarkat li l-għeluq jew ir-restrizzjoni tat-triq min-naħa tal-Gabbana 

tista’ toħloq riskju għas-sigurtà. Is-Sa Helen Gauci u s-Sa Marilena Galea għaldaqstant ma qablux 

mal-proposta kif imressqa. 

 

49/05/06 Is-Sur Christopher Fenech issuġġerixxa wkoll li l-ħin tal-miżura jiġi estiż mis-6.00 a.m. sad-9.00 

a.m. Is-Sur Christopher Fenech u s-Sur Manuel Camilleri qablu mal-proposta tas-Sindku li t-

tabelli jitqiegħdu viċin il-Gabbana, filwaqt li s-Sa Helen Gauci u s-Sa Marilena Galea ma qablux. 

Ġie maqbul li s-Segretarju Eżekuttiv tivverifika ma’ Transport Malta s-sitwazzjoni tat-tabelli 

eżistenti fi Triq Mons. Luigi Catania sabiex jiġi kkonfermat jekk dawn humiex legalment validi 

jew le. Barra minn hekk, is-Segretarju Eżekuttiv ser titlob lil Transport Malta sabiex issir żjara 

fuq il-post, bil-Kunsill jiġi infurmat minn qabel sabiex il-membri jkunu jistgħu jiltaqgħu mar-

rappreżentanti ta’ Transport Malta fuq il-post u jiddiskutu l-arranġamenti proposti. 

 

49/05/07 Is-Sa Helen Gauci staqsiet jekk ikunx possibbli li, waqt is-seduta li jmiss tal-Kunsill, il-membri 

jiltaqgħu mal-Contracts Manager sabiex ikunu jistgħu jiddiskutu miegħu l-materji relatati mal-

procurement. Il-Kunsill qabel ma’ din il-proposta u ġie maqbul li tintbagħat stedina lill-Contracts 

Manager sabiex jattendi għas-seduta li jmiss tal-Kunsill. 

 

 

 

 

49/06 Rapporti, ilmenti u ordnijiet ta’ Xogħol  
 

 

49/06/01 Is-Sindku tat aġġornament dwar l-appell PAB190/26 relatat mal-każ PA229/19 – Kromb il-Baħar, 

aktar ’il ġewwa minn Sqaq Charlotte, Ħal Għargħur. Fil-bidu tad-diskussjoni dwar dan il-punt, il-

mikrofoni ġew mitfija. Ġie spjegat li l-appell kien ġie intavolat fis-16 ta’ Ġunju 2026 u li fih qed 

jiġi allegat, fost l-oħrajn, li d-deċiżjoni tal-Awtorità tal-Ippjanar ippubblikata fis-27 ta’ Mejju 

2026 ma ssegwix il-provvedimenti tal-liġi, ir-regolamenti u l-politika sussidjarja applikabbli. Ġie 

nnutat ukoll li l-Awtorità tal-Ippjanar ma taqbilx mal-appell u qed titlob li dan jiġi miċħud. 

 

49/06/02 Ġie mfakkar li l-iskadenzi stabbiliti fil-proċess tal-appell kienu s-6 ta’ Lulju 2026 għar-risposta 

tal-applikant għall-appell, l-4 ta’ Awwissu 2026 sabiex il-Kunsill jippreżenta l-evidenza tiegħu, 

id-9 ta’ Settembru 2026 għall-evidenza tal-applikant, is-16 ta’ Settembru 2026 għan-Note of 

Submissions tal-Kunsill u t-23 ta’ Settembru 2026 għan-Note of Submissions tal-applikant. Is-

seduta finali għas-sottomissjonijiet orali hija skedata għad-29 ta’ Settembru 2026 fis-2.00 p.m. 

49/06/03 Is-Sindku infurmat lill-Kunsill li Dr Cammilleri ħejja nota sabiex tiġi ppreżentata f’isem il-

Kunsill, liema nota kienet ġiet iċċirkolata lill-membri kollha għall-kunsiderazzjoni tagħhom. 

Wara diskussjoni, il-membri qablu mal-kontenut tan-nota u li din tiġi ffirmata u ppreżentata 

f’isem il-Kunsill. 

 

49/06/04 Is-Sindku tat aġġornament dwar l-applikazzjoni PA/03409/26 relatata mal-proposta għall-

iżvilupp ta’ Child Care Centre fi Triq l-Isqof S. Gaffiero. Hija fakkret lill-Kunsill li kienet ġiet 

sottomessa oġġezzjoni mill-Kunsill Lokali fil-15 ta’ Ġunju 2026. Is-Sindku infurmat ukoll lill-

Kunsill li l-Avukat Jean Noel Cutajar bagħat ittra lis-Sur Victor u s-Sa Rita Scerri, sidien tal-

maisonette li qed jiġi propost li jinbidel f’Child Care Centre, u li kopja ta’ din l-ittra ġiet riċevuta 

mill-Kunsill Lokali. 

 

49/06/05 Is-Sindku tat aġġornament dwar l-applikazzjoni PA/01509/08, relatata mas-sit f’Quarry 5, Triq 

Santa Katerina, Ix-Xwieki, limiti ta’ Ħal Għargħur, u dwar l-appell pendenti PAB358/2025 relatat 

mal-Warehouse. Hija spjegat li waslet komunikazzjoni mill-Awtorità tal-Ippjanar dwar il-proċess 

tal-appell, li qed jinstema’ flimkien ma’ appell ieħor imressaq minn terzi. Ġie nnutat li l-Kunsill 

kien diġà ppreżenta r-rapport tiegħu, iffirmat f’isem il-Kunsill, u għaldaqstant kien diġà 

kkonkluda l-preżentazzjoni tal-evidenza tiegħu. 

 

49/06/06 Ġie spjegat li l-applikant għandu sat-13 ta’ Settembru 2026 sabiex jikkonkludi l-evidenza tiegħu, 

filwaqt li l-Kunsill għandu sal-20 ta’ Settembru 2026 sabiex jippreżenta n-Note of Submissions 

tiegħu. L-applikant imbagħad għandu sas-27 ta’ Settembru 2026 sabiex jippreżenta n-Note of 

Submissions tiegħu. Is-seduta finali quddiem it-Tribunal, li matulha ser jinstemgħu l-argumenti 

tal-partijiet, hija skedata għad-29 ta’ Settembru 2026 fis-1.30 p.m. Il-Kunsill ħa nota tal-

aġġornament. 

 

49/06/07 Is-Sindku tat aġġornament dwar l-applikazzjoni PA/02342/26 relatata mal-proprjetajiet 74 u 76, 

Triq Fidiel Zarb, Ħal Għargħur, li tipproponi t-twaqqigħ tal-istrutturi eżistenti, skavar u l-

kostruzzjoni ta’ żewġ vilel semi-detached bil-pixxini. Ġie mfakkar li l-Kunsill kien diġà ressaq 

oġġezzjoni għal din l-applikazzjoni. Is-Sindku infurmat lill-Kunsill li, permezz ta’ 

komunikazzjoni datata 23 ta’ Lulju 2026, l-Awtorità tal-Ippjanar informat lill-Kunsill, bħala 

registered interested party, li ġew sottomessi pjanti ġodda (fresh drawings) marbuta ma’ din l-

applikazzjoni. Il-Kunsill ħa nota tal-aġġornament. 

 

49/06/08 Is-Sindku tat aġġornament dwar l-applikazzjoni PA/02171/26 relatata ma’ sit fi Triq Santa Marija 

taż-Żellieqa, Ħal Għargħur. Il-proposta tinkludi skavar u kostruzzjoni ta’ pixxina marbuta ma’ 

residenza approvata permezz tal-PA/01488/22 u PA/08065/24, kif ukoll tkabbir tal-balance tank u 

tal-pump room fil-livell tal-basement u tibdil ieħor fil-pjanti approvati. Is-Sindku infurmat lill-

Kunsill li l-applikazzjoni ntbagħtet lill-Perit tal-Kunsill sabiex jivverifika jekk is-sit jinsabx 

f’żona ODZ u, jekk dan jiġi kkonfermat, jipprepara oġġezzjoni f’isem il-Kunsill. 

 

49/06/09 Is-Sindku infurmat lill-Kunsill dwar l-iskema l-ġdida SPI/SCI/06/2026 – Finanzjament Karnival 

2027. Wara diskussjoni, il-Kunsill qabel li tiġi sottomessa applikazzjoni għal din l-iskema, fuq l-

istess linji tal-applikazzjoni tas-sena preċedenti, iżda bid-data l-ġdida maqbula għall-attività tal-

Karnival 2027. 

 

 

 

 

49/07 Ilmenti 
 

49/07/01 Il-Kunsill ġie infurmat dwar tħassib li tqajjem fir-rigward tal-immarkar tal-parking bays fi Triq il-

31 ta’ Marzu u Triq Santa Marija taż-Żellieqa. Ġie indikat li fi Triq il-31 ta’ Marzu tħalla barra 

parking bay, filwaqt li fit-tarf ta’ Triq Santa Marija taż-Żellieqa ma sarx l-immarkar tal-parking 

bays. Wara diskussjoni, il-Kunsill approva li dawn il-punti jintbagħtu lil Transport Malta sabiex 

jiġu indirizzati. 

 

49/07/02  Il-Kunsill ġie infurmat dwar ilmenti li waslu mingħand residenti rigward il-ħtieġa ta’ parking 

bays għall-muturi fi Triq il-Kbira, fil-parti tal-bidu qabel tibda n-niżla. Ġie spjegat li bħalissa l-

muturi qed jiġu pparkjati fil-parking bays maħsuba għall-karozzi u tqajjem tħassib dwar ħsarat li 

jistgħu jiġu kkawżati lill-vetturi pparkjati. Wara diskussjoni, il-Kunsill qabel li l-proposta għall-

ħolqien ta’ parking bays apposta għall-muturi f’din iż-żona tintbagħat lil Transport Malta għall-

evalwazzjoni u l-approvazzjoni tagħha. 

 

48/07/03 Il-Kunsill ġie infurmat dwar ilment relatat mal-proprjetà 88, Triq Stiefnu Zerafa, fejn hemm 

double yellow line u yellow box. Ġie ssuġġerit li tiġi kkunsidrata l-installazzjoni ta’ bollard bejn 

dawn il-marki, peress li qed ikun hemm vetturi li jipparkjaw fiż-żona u dan qed jikkawża 

inkonvenjent u dewmien. Tqajjem ukoll ilment dwar il-preżenza ta’ ħmieġ tal-klieb fl-istess żona. 

 

49/07/04 Is-Sindku spjegat li, fir-rigward tal-ħmieġ tal-klieb, il-Bye-Laws il-ġodda ser jidħlu fis-seħħ 

dalwaqt. Fir-rigward tat-talba għall-bollard, is-Sindku indikat li f’dan l-istadju ma kinitx ser 

tagħti l-approvazzjoni tagħha. Wara diskussjoni, ġie maqbul li jintalab ritratt tal-post sabiex is-

sitwazzjoni tkun tista’ tiġi evalwata b’mod aktar ċar qabel tittieħed deċiżjoni. 

 

49/07/05 Il-Kunsill ġie infurmat dwar suġġeriment li wasal mingħand resident sabiex, wara li jitlestew ix-

xogħlijiet fi Triq San Ġwann, waħda mir-rotot tal-karozzi tal-linja 46 jew 260 tibqa’ tidħol f’Ħal 

Għargħur minn Triq Santa Katarina. Ġie spjegat li l-arranġament temporanju attwali qed ikun 

konvenjenti għar-residenti ta’ Triq in-Naxxar u l-inħawi tal-madwar. Ġie ssuġġerit ukoll li terġa’ 

tiġi stabbilita l-bus stop li kienet tinsab fi Triq Santa Katarina, fil-parti fejn din tiltaqa’ ma’ Triq 

in-Naxxar. 

 

49/07/06 Wara diskussjoni, il-Kunsill ma approvax il-proposta, peress li ġie kkunsidrat li t-triq hija dejqa u 

li ż-żamma ta’ din ir-rotta fuq bażi permanenti ma tkunx fattibbli. 

 

49/07/07 Il-Kunsill ġie infurmat dwar ilmenti mingħand residenti rigward id-dħul frekwenti ta’ bowsers u 

trakkijiet kbar fi Sqaq San Ġorġ, sqaq li jinsab fi triq viċin l-Antenna. Ir-residenti esprimew 

tħassib li, minħabba d-daqs u l-piż ta’ dawn il-vetturi, tista’ ssir ħsara fit-triq. Ġie nnutat li diġà 

hemm tabelli tat-traffiku li jirregolaw id-dħul tal-vetturi f’din iż-żona. Għaldaqstant, ir-resident 

ser jintalab jibgħat ritratti tas-sitwazzjoni lil Transport Malta permezz tan-numru tal-WhatsApp 

tagħhom sabiex il-każ ikun jista’ jiġi evalwat. 

  

49/07/08 Il-Kunsill ġie infurmat dwar il-ħtieġa li jiġi installat sleeping policeman fiż-żona viċin il-BCRS. 

Wara diskussjoni, kien hemm qbil li t-talba tintbagħat lil Transport Malta sabiex tiġi evalwata u, 

jekk approvata, jittieħdu l-passi meħtieġa. 

 

 

49/08 Kuntratti, Tender u MOUs 

 

49/08/01 Is-Segretarju Eżekuttiv infurmat lill-Kunsill li ser jagħuml kuntatt mas-Sur Duncan sabiex issir 

diskussjoni dwar il-proċeduri relatati mal-procurement u jiġu ċċarati l-passi li għandhom jiġu 

segwiti. 

 

49/08/02 Is-Sur Duncan ta aġġornament lill-Kunsill dwar it-Tender GLC02/2025 – Services – Collection 

of Bulky Refuse from the Locality of Gharghur Using Low Emission Transport, permezz ta’ 

telefonata li saret waqt il-laqgħa u li tqiegħdet fuq speaker. Huwa spjega li kienet saret laqgħa 

dwar il-kjarifika li għandha tintbagħat lill-bidders u li din kienet ġiet ivverifikata. 

49/08/03 Is-Sur Duncan spjega li bħalissa qed tiġi mistennija d-deċiżjoni relatata ma’ tender simili tal-

Kunsill Lokali tan-Naxxar, fejn it-tender ingħata lil bidder li kellu l-liċenzja meħtieġa. Il-bidder li 

kien ressaq l-orħos offerta iżda ma kellux il-liċenzja appella mid-deċiżjoni, filwaqt li ġie 

ppreżentat appell ukoll mill-bidder li ngħata t-tender. Huwa spjega li d-deċiżjoni dwar dan il-każ 

ser tkun importanti sabiex tiggwida lill-Kunsill dwar kif għandu jipproċedi bit-tender tiegħu. 

 

49/08/04 Is-Sur Duncan informa wkoll lill-Kunsill li ntbagħtet komunikazzjoni lill-bidders sabiex 

jissottomettu dikjarazzjoni li tikkonferma li għandhom il-liċenzja meħtieġa, u ser jingħataw 

ħamest ijiem sabiex iwieġbu. Sadanittant, ser tiġi mistennija wkoll id-deċiżjoni dwar il-każ tan-

Naxxar, bil-għan li l-proċess ikun jista’ jitkompla, jekk possibbli, qabel it-12 ta’ Awwissu 2026, 

meta jibda l-perjodu ta’ shutdown tad-Department of Contracts, mit-12 sal-21 ta’ Awwissu 2026. 

. 

49/08/05 Is-Sur Duncan kompla jagħti aġġornament lill-Kunsill dwar il-proċeduri tal-procurement. Huwa 

informa lill-Kunsill li ser jibgħat id-dokumentazzjoni relatata mas-Semaphore Tower sabiex tkun 

tista’ tiġi ppubblikata. Is-Segretarju Eżekuttiv ġibdet l-attenzjoni tiegħu li, qabel ma jkun jista’ 

jinħareġ it-tender relatat mas-Semaphore Tower, l-ewwel trid tinkiseb l-approvazzjoni tal-iskema 

ta’ finanzjament. Għaldaqstant, il-proċess tat-tender ikun jista’ jitkompla wara li tingħata din l-

approvazzjoni. 

 

49/08/06 Is-Sur Duncan kompla jagħti aġġornament dwar il-proċeduri tal-procurement u għamel referenza 

għall-agreement relatat mas-servizzi tal-Avukat. Is-Segretarju Eżekuttiv infurmat lill-Kunsill li 

kienet bagħtet l-agreement lill-Avukat sabiex jagħti l-fehmiet u l-kummenti tiegħu dwaru. 

 

49/08/07 Is-Sur Duncan kompla jagħti aġġornament dwar il-proċeduri tal-procurement u informa lill-

Kunsill li kien beda jaħdem fuq it-tender relatat mal-Ornamental Street Lighting. Ġie maqbul li, 

minflok ma jipproċedi f’dan l-istadju bid-dokumentazzjoni tat-tender tas-Semaphore Tower, 

huwa jkompli bil-ħidma fuq it-tender tal-Ornamental Street Lighting. Is-Sur Duncan żied jgħid li, 

mil-lat ta’ procurement, il-proċeduri u l-ħidma tal-Kunsill jidhru li mexjin skont kif meħtieġ u li 

l-Kunsill jinsab on track f’dan ir-rigward. 

 

49/08/08 Is-Sur Duncan kompla jagħti aġġornament dwar il-proċeduri tal-procurement u għamel referenza 

wkoll għax-xogħlijiet li bdew fi Triq Għaxqet il-Għajn. Is-Segretarju Eżekuttiv fakkret fit-tenders 

li għad iridu jiġu pproċessati, fosthom dak relatat mal-MICA Med. Hija fakkret ukoll li t-tender 

relatat mas-servizzi tal-Perit kien diġà ġie uploaded. 

 

49/08/09 Fir-rigward tat-tender tal-Mica Med (street lighting), is-Sur Duncan spjega li jkun aħjar li ssir 

laqgħa mal-Kunsill sabiex il-membri jiddiskutu l-kwistjoni flimkien, peress li hemm issue relatata 

ma’ dan it-tender u ma kienx ċert kemm il-Kunsill kien diġà konxju tagħha. Is-Sur Duncan 

informa lill-membri li jista’ jattendi għas-seduta li jmiss tal-Kunsill sabiex il-kwistjoni tkun tista’ 

tiġi spjegata u diskussa mal-membri qabel ma jitkompla l-proċess. 

 

49/08/10 Is-Segretarju Eżekuttiv fakkret fit-tender għat-tindif tal-public toilets u dak għall-maintenance 

services. Is-Sur Duncan spjega li fir-rigward ta’ dawn it-tenders hemm ukoll kwistjoni relatata 

mal-ħtieġa ta’ liċenzja, simili għal dik li nqalgħet fit-tender tal-bulky refuse. Huwa spjega li 

bħalissa qed jistenna li tittieħed deċiżjoni dwar din il-kwistjoni sabiex, abbażi tagħha, ikun jista’ 

jiġi stabbilit il-mod kif għandu jitkompla l-proċess. 

 

 

 

 

49/09 Attivitajiet. 

49/09/01 Is-Sindku infurmat lill-Kunsill dwar l-iskema SPI/SCI/02/2026 – Finanzjament – Lokalitajiet 

Aktar Nodfa. Hija spjegat li ġiet sottomessa applikazzjoni li tinkludi proposta sabiex tiġi 

organizzata Clean-Up Day fit-2 ta’ Novembru 2026, flimkien mat-tnedija tal-ballot bins fil-

lokalità. Ġie nnutat li l-applikazzjoni ġiet sottomessa iżda għadha qed tistenna l-approvazzjoni 

tad-Dipartiment. 

 

49/09/02 Is-Sindku infurmat lill-Kunsill li ġew ippreżentati r-rendikonti relatati ma’ diversi attivitajiet li 

saru matul ix-xahar ta’ Lulju. Fir-rigward ta’ Jum Ħal Għargħur tas-16 ta’ Lulju, ġie spjegat li, 

grazzi għall-kontribuzzjonijiet tal-isponsors, l-ispiża li trid titħallas mill-Kunsill tammonta għal 

€828.50. Fir-rigward tal-Festa tal-Ilma tas-17 ta’ Lulju, l-ispiża li trid titħallas mill-Kunsill 

tammonta għal €10.10. Ġie ppreżentat ukoll ir-rendikont relatat mal-UOM għall-perjodu mill-14 

ta’ Lulju waranofsinhar sat-18 ta’ Lulju filgħodu, li kien jinkludi spiża ta’ €16.54 kif ukoll 

overtime tas-Sa Carmen. Il-Kunsill ħa nota tar-rendikonti u tal-ispejjeż ippreżentati. 

 

49/09/03 Is-Sa Marilena Galea staqsiet dwar il-ħtieġa li, minbarra r-ritratti, isir ukoll filming tal-attivitajiet. 

Hija rrimarkat li tifhem il-ħtieġa tar-ritratti, speċjalment fil-każ ta’ Jum Ħal Għargħur, iżda 

staqsiet jekk kienx hemm bżonn ukoll ta’ filming. Is-Sindku spjegat li s-servizz tal-filming kien 

inkluż bħala parti mill-pakkett fil-kwotazzjoni ppreżentata. Hija spjegat ukoll li għal dan is-

servizz kienet inħarġet Call for Quotes u li l-offerta magħżula kienet l-orħos waħda li ġiet 

sottomessa. 

 

 

49/10  Kunsiderazzjoni u Approvazzjoni tal-iskeda ta’ Pagamenti 

 
49/10/01  Is-SOPs u d-dokumentazzjoni finanzjarja relatata mal-pagamenti ġew ippreżentati għall-

konsiderazzjoni tal-Kunsill. 

 

49/10/02  Ġie nnutat li dawn id-dokumenti kienu diġà ġew eżaminati u approvati mill-Financial Committee 

flimkien mal-Accountant tal-Kunsill. 

 

49/10/03 Wara li ġew ikkunsidrati mill-Kunsill, is-SOPs u l-pagamenti rispettivi ġew approvati. Il-proposta 

tressqet mis-Sur Christopher Fenech u ġiet issekondata mis-Sur Manuel Cammilleri. 

 

49/11 Tmiem tal-laqgħa u data tas-seduta li jmiss  

 

49/11/01 Il-laqgħa spiċċat fis-19:00hrs wara li l-items fuq l-Aġenda ġew eżawriti.  

 

49/11/02 Ġie maqbul li s-seduta li jmiss tal-Kunsill Lokali ssir nhar it-Tnejn, 14 ta’ Settembru 2026, fil-

5.30 p.m. 

 

 

 

 

                                             

Francesca Attard      Shirley Falzon  

Sindku        Segretarju Eżekuttiv  


